२०६९ साल चैत ३० गते शुक्रबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. अर्थ मन्त्रालय- स्यालो ट्युबवेल सिंचाइ प्रणाली जडान गर्न भारत सरकारबाट प्राप्त हुने अनुदान सहायता स्वीकार गरी समझदारीपत्रमा हस्ताक्षर गर्ने । 
2. उद्योग मन्त्रालय- निर्यातमा नगद प्रोत्साहन सम्बन्धी कार्यविधि २०६९, मा स्वीकृति प्रदान गर्ने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
3. कानुन, न्याय, संविधानसभा तथा संसदीय मामिला मन्त्रालय- गणतन्त्रको मर्म र भावना अनुरूप मिलाइएका उमेर, नाम र जात सच्याउने (दोस्रो संशोधन) नियमहरू, २०६९ लगायतका १०२ वटा नियमावलीहरूका मस्यौदा स्वीकृत गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
4. कृषि विकास मन्त्रालय- बर्ड फ्लु महामारी रोकथाम तथा नियन्त्रण विषयको प्रस्ताव – मं.प.बै.सं.  69।०६९ मिति 2069/12/22 को मन्त्रिपरिषद्को बैठकबाट विभागीय मन्त्रीलाई अधिकार प्रत्यायोजन भएको हुँदा सोही बमोजिम गर्ने ।
5. गृह मन्त्रालय- सशस्त्र प्रहरी नायव महानिरीक्षकहरुको सरुवा तथा पदस्थापन गर्ने ।
6. भौतिक पूर्वाधार तथा यातायात मन्त्रालय- तराई सडकका लागि आरक्षित बन क्षेत्रवाट ढुङ्गा, गिटी, बालुवा र माटो झिक्न अनुमती दिने विषयमा प्रमुख जिल्ला अधिकारी, स्थानीय विकास अधिकारी, जिल्ला वन अधिकृत र निकुञ्ज/आरक्ष प्रमुख रहेको अनुगमन समिति रहने । सो अनुगमन समितिले ढुङ्गा, गिटी, बालुवा र माटोको लगत इस्टिमेटमा उल्लेख भएको परिमाण एकीन गरी अभिलेख राखी झिक्न दिने । वन तथा भू-संरक्षण मन्त्रालयले उपर्युक्त समग्र कामको उत्तरदायित्व लिने गरी नेपाल तथा भारत सरकार वीच सम्पन्न Memorandum of Understanding (MOU) वमोजिम हुलाकी राजमार्ग आयोजना अन्तर्गत विरगञ्ज–ठोरी सडक पर्साका लागि चितवन राष्ट्रिय निकुन्ज र पर्सा वन्यजन्तु आरक्षका क्षेत्रहरुबाट एक्स्काभेटर/लोडर/टिपर प्रयोग गरी ढुङ्गा, गिटी, बालुवा तथा माटो निशुल्क उपलव्ध गराउन स्वीकृती प्रदान गर्ने ।
7. रक्षा मन्त्रालय- सैनिक सामाग्री आपूर्तिको लागि परराष्ट्र मन्त्रालयमार्फत भारत सरकारसँग अनुरोध गर्ने ।
8. वन तथा भू-संरक्षण मन्त्रालय- उपचार खर्च निकासा (सोमबहादुर बम्जन) गर्ने ।
9. सूचना तथा सञ्चार मन्त्रालय- ITU को विश्व सम्मेलनबाट संशोधित ITR व्यवस्थापिका-संसदमा टेवुल गर्ने गरी अनुमोदन गर्ने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
मं.प.बै.सं.  71।०६९
२०६९ साल चैत 27 गते मङ्गलबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. भौतिक पूर्वाधार तथा यातायात मन्त्रालय- रेल्वे सम्बन्धी अध्यादेश, २०६९ जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गर्ने ।
2. सामान्य प्रशासन मन्त्रालय- निजामती सेवा (तेस्रो संशोधन) अध्यादेश, २०६९ जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गर्ने ।
3. स्वास्थ्य तथा जनसङ्ख्या मन्त्रालय- नेपाल स्वास्थ्य सेवा (चौथो संशोधन) अध्यादेश, २०६९ जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गर्ने ।
4. निजामती किताबखानाको मिति २०६9।04।31 को पत्रबाट जानकारी गराइएअनुसार उपराष्ट्रपतिको कार्यालयका राजपत्राङ्कित विशिष्ट श्रेणीका सचिव लक्ष्मणकुमार पोखरेल उमेरको हदको कारणबाट मिति २०70।0१।03 देखि अनिवार्य अवकास प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिँदै उहाँको उज्ज्वल भविष्यको कामना गर्ने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
मं.प.बै.सं.  70।०६९
२०६९ साल चैत २७ गते मङ्गलबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. गृह मन्त्रालय- नेपाल नागरिकता ऐन, २०६३ (पहिलो संशोधन) अध्यादेश, २०६९ जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गर्ने ।
2. गृह मन्त्रालय- निर्वाचन सम्बन्धी केही नेपाल ऐनलाई संशोधन गर्ने अध्यादेश, २०६९ जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गर्ने ।
3. अर्थ मन्त्रालय- अध्यादेश जारी गर्ने विषयमा देहायबमोजिम गर्ने–
(क)
जम्मा रु ४ खर्व ४ अर्व ८२ करोड ४७ लाख वरावरको वजेट स्वीकृत गर्ने ।
(ख)
आर्थिक अध्यादेश, २069, विनियोजन अध्यादेश, २069 र राष्ट्र ऋण उठाउने अध्यादेश, 2069 जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गर्ने ।
(ग)
खण्ड ६२, मिति २०६९।४।१, संख्या १५ को नेपाल राजपत्र भाग ५ मा प्रकाशित आर्थिक वर्ष २०६९/७० को लागि आर्थिक ऐन, २०६८ वमोजिम राजस्व संकलन गर्ने सम्बन्धी अर्थ मन्त्रालयको सूचना खारेज गर्ने ।
4. मं.प.बै.सं. ३१।०६९ मिति २०६९।५।११ को मन्त्रिपरिषद्को बैठकबाट निजामती सेवा (तेस्रो संशोधन) अध्यादेश, २०६९ विषयको सामान्य प्रशासन मन्त्रालयको नं. २४।२७-०६९।५।३ को प्रस्तावसाथ संलग्न निजामती सेवा (तेस्रो संशोधन) अध्यादेश, २०६९ जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गरिएकोमा सो अध्यादेश फिर्ता माग गर्ने ।
5. मं.प.बै.सं. ३१।०६९ मिति २०६९।५।११ को मन्त्रिपरिषद्को बैठकबाट नेपाल स्वास्थ्य सेवा (चौंथो संशोधन) अध्यादेश, २०६९ जारी गर्ने विषयको स्वास्थ्य तथा जनसङ्ख्या मन्त्रालयको नं. २७।२२-०६९।५।३ को प्रस्तावसाथ संलग्न नेपाल स्वास्थ्य सेवा (चौथो संशोधन) अध्यादेश, २०६९ जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गरिएकोमा सो अध्यादेश फिर्ता माग गर्ने ।
6. मं.प.बै.सं. ३3।०६९ मिति २०६९।५।25 को मन्त्रिपरिषद्को बैठकबाट रेल्वे सम्बन्धी अध्यादेश, २०६९ जारी गर्ने विषयको  भौतिक योजना, निर्माण तथा यातायात व्यवस्था मन्त्रालयको 10।7-०६९।५।२३ को प्रस्तावसाथ संलग्न रेल्वे सम्बन्धी अध्यादेश, २०६९ जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गरिएकोमा सो अध्यादेश फिर्ता माग गर्ने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६९ साल चैत २२ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. प्रधानमन्त्री तथा मन्त्रिपरिषद्को कार्यालय- राष्ट्रिय मानव अधिकार आयोगका मा. अध्यक्षको पि.एस.ओ. र सवारी चालक तथा मा. सदस्यको सवारी चालकलाई अतिरिक्त समय काम गरेको प्रमाणित अभिलेखको आधारमा निर्णय मितिबाट लागू हुने गरी भत्ता प्रदान गर्ने । यसका लागि आवश्यक पर्ने रकम अर्थ मन्त्रालयले निकासा दिने ।  
2. अर्थ मन्त्रालय- जलवायु पुर्नस्थापना नमुना कार्यक्रम कार्यन्वयनका लागि उपलब्ध हुने सहायता स्वीकार गरी विश्व वैकसँग हुने सम्झौतामा हस्ताक्षर गर्ने अख्तियारी प्रदान गर्ने ।  
3. अर्थ मन्त्रालय- कृषि तथा खाद्य सुरक्षा कार्यक्रम कार्यान्वयन गर्न विश्व कृषि तथा खाद्य सुरक्षा कार्यक्रम अनुदान सहायता स्विकार गर्ने ।  
4. अर्थ मन्त्रालय- भारतको नयाँ दिल्लीमा हुने एशियाली विकास वैंकको ४६ औं बैठकमा सहभागी हुने प्रतिनिधिमण्डल गठन गरी भाग लिन पठाउने ।
5. अर्थ मन्त्रालय- अन्तर्राष्ट्रिय मुद्रा कोषको Fourteenth General Review बमोजिम नेपालको Quota वृद्धिको रकम भुक्तानी गर्ने ।
6. अर्थ मन्त्रालय- बेरुजु फछर्यौट मूल्यांकन र अनुगमन समितिको बार्षिक प्रतिवेदन, २०६९ का विषयमा सार्वजनिक खरीद प्रणालीमा समग्र सुधार गर्ने सम्बन्धमा सात दिनभित्र मन्त्रिपरिषद्‍मा प्रस्ताव पेश गर्ने गरी सिफारिसहरु कार्यान्वयन गर्ने ।  
7. अर्थ मन्त्रालय- विद्यालय क्षेत्र सुधार कार्यक्रमको निरन्तरताको लागि विश्व बैंकले उपलब्ध गराउन प्रस्ताव गरेको थप वित्तीय सहायता सम्बन्धी वार्ता गर्न नेपाल सरकारको तर्फबाट वार्ता टोली गठन गर्ने ।
8. कृषि विकास मन्त्रालय- मर्मत सम्भारको जिम्मेवारी नेपाल कृषि अनुसन्धान परिषद्ले लिने गरी पचास वर्षको लागि भोगाधिकार उपलब्ध गराउने ।
9. कृषि विकास मन्त्रालय- बढुवा नियुक्ति (श्री रामानन्द कुर्मीलाई) विषयको को नं.  6/45-069/12/18 को प्रस्ताव – प्रस्तावमा लेखिएबमोजिम गर्ने ।
10. कृषि विकास मन्त्रालय- बर्ड फ्लु महामारी रोकथाम तथा नियन्त्रण विषयको प्रस्ताव – प्रस्तावको प्रकरण ४ "निर्णय हुनुपर्ने व्यहोरा" को खण्ड (ज) पछि देहायको खण्ड (झ) र (ञ) थप गरी अरू प्रस्तावमा लेखिएबमोजिम गर्ने–
(झ)
दैवी प्रकोप (उद्धार) ऐन, २०३९ को दफा २०(१) बमोजिम वर्ड फ्लु रोग नियन्त्रण गर्ने उद्देश्यका लागि वर्डफ्लु रोग संकटग्रस्त क्षेत्र घोषणा गर्ने एवं फुकुवा र प्रतिवन्ध फुकुवा गर्ने अधिकार नेपाल राजपत्रमा सूचना प्रकाशित गरी कृषि विकास मन्त्रीलाई प्रत्यायोजन गर्ने,
(ञ)
नेपाल राजपत्रमा उक्त सूचना प्रकाशन गर्दा वर्ड फ्लु रोग नियन्त्रण आदेश, २०६४ को सान्दर्भिक दफाहरूमा नेपाल सरकारले गर्ने भनी तोकिएका कार्यहरू कृषि विकास मन्त्री गर्ने भनी मिलाई सो समेत नेपाल राजपत्रमा सूचना प्रकाशित गर्ने ।
11. गृह मन्त्रालय- सन् २०१३ को लागि ईन्टरपोलको बार्षिक सदस्यता शुल्क भुक्तानी गर्ने विषयको प्रस्ताव – नेपाल सरकार सदस्य रहेको संघ, सस्थाको सदस्य वापत विनियोजित रकम भित्र रहेको अवस्थामा अर्थ मन्त्रालयसंग समन्वय गरी भुक्तानी दिने गरी भविष्यमा यस प्रकारका प्रस्तावहरू मन्त्रिपरिषद्‍मा नल्याउने गरी बार्षिक सदस्यता शुल्क भुक्तानी गर्ने ।
12. गृह मन्त्रालय- खर्च गर्ने र समर्थन गर्ने अधिकारी तोक्ने तथा भैपरि आउने खर्च समर्थन गर्ने ।
13. गृह मन्त्रालय- नेपाल प्रहरीको प्रतिआतंकवाद निर्देशनालयलार्इ नाम परिवर्तन गरी "बिशेष ब्यूरो" नामाकरण गर्न स्वीकृति दिने । 
14. गृह मन्त्रालय- जर्मनीको वर्लिनमा आगामी ११ जुन २०१३ मा हुने Implementing better Emergency Preparedness-Challenges for Humanitarian Assistance and Disaster Risk Reduction in a changing global environment विषयक कार्यक्रममा सहभागि हुने नेपाली टोलीको नेतृत्व गृह सचिव श्री नवीन कुमार घिमिरेले गर्ने ।
15. परराष्ट्र मन्त्रालय- फ्रेन्च राजदूतावासको १०,०६३.५१ वर्ग मीटर जग्गा मध्ये सडक विस्तारका लागि ४८३ वर्ग मीटर जग्गा महानगरपालिकालाई निशुल्क हस्तान्तरणा गर्ने गरी वाँकी जग्गा विक्री गर्न स्वीकृति प्रदान गर्ने ।
16. महिला, बालबालिका तथा समाजकल्याण मन्त्रालय- एकल महिला सुरक्षा कोष (सञ्चालन) नियमावली, २०६९ स्वीकृत गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
17. महिला, बालबालिका तथा समाजकल्याण मन्त्रालय- मन्त्रिपरिषद्का तर्फबाट महिला, बालबालिका तथा समाजकल्याण मन्त्रीले कार्यकारी निर्देशक सीसम मल्ललाई भनाइ राख्न लगाई आवश्यक निर्णयार्थ मन्त्रिपरिषद्‍मा पेश गर्ने अख्तियारी दिने । 
18. रक्षा मन्त्रालय- मित्रराष्ट्र भारतको वैंगलोरमा सम्पन्न हुने सुरक्षा सम्वन्धी नेपाल-भारत द्विपक्षिय परामर्श समूहको दशौँ बैठकमा भाग लिन परराष्ट्र मन्त्रालयका सह सचिवको नेतृत्वमा आगामी चैत्र २५-३१, २०६९ (तदनुसार अप्रील ७-१३,२०१३) सम्म प्रतिनिधिमण्डल पठाउन स्वीकृति दिने ।
19. रक्षा मन्त्रालय- उपरथी भिक्टर ज.ब.राणालाई Flag off Ceremony मा पठाउने भ्रमण समर्थन गर्ने ।
20. संस्कृति, पर्यटन तथा नागरिक उड्डयन मन्त्रालय- सगरमाथा आरोहणको हिरक महोत्सव मनाउन नेपाल पर्यटन बोर्डलाई रु. १ करोड २५ लाख निकासा दिने ।
21. सूचना तथा सञ्चार मन्त्रालय- माननीय सूचना तथा सञ्चारमन्त्रीको सल्लाहकारमा मात्रिका पौडेललाई नियुक्ति गर्ने र निजलाई मासिक पारिश्रमिक रु. 32,00०।-, स्वदेशमा दैनिक भ्रमण भत्ता रू. ५0०।- र होटल बास खर्च 120०।- तथा विदेश भ्रमण गर्दा 175 अमेरिकी डलर दैनिक भत्ता उपलब्ध गराउने र अन्य खर्च नेपाल सरकारले तोकेबमोजिम हुने । 
22. स्वास्थ्य तथा जनसङ्ख्या मन्त्रालय- चालक श्री रामकृष्ण पाण्डेको सेवा अवधि थप गरी अवकाश दिने।
23. स्वास्थ्य तथा जनसङ्ख्या मन्त्रालय- थप आर्थिक सहायता उपलब्ध गराउने (डा. चित्रप्रसाद शर्मा वाग्ले) विषयको प्रस्ताव – यो र यस्ता प्रकृतिका औषधी उपचार रकम वापत थप आर्थिक सहायता उपलब्ध गराउने सम्बन्धमा माननीय स्वास्थ्य तथा जनसङ्ख्यामन्त्रीको संयोजकत्वमा अर्थमन्त्री र सामान्य प्रशासनमन्त्री तथा गृह मन्त्रालय र स्वास्थ्य तथा जनसङ्ख्या मन्त्रालयका सचिव रहेको समितिले मापदण्ड बनाई सात दिन भित्र मन्त्रिपरिषद्‍मा सिफारिश गर्ने ।
24. माओवादी सेनाका लडाकुहरूको रेखदेख, समायोजन र पुनःस्थापनासम्बन्धी विशेष समितिको मिति २०६९।१२।२१ गतेको निर्णय अनुमोदन गरी देहायबमोजिम गर्ने–
खाली शिविरहरू विकास निर्माण महानिर्देशनालयअन्तर्गतका व्यारेकहरू, विश्वविद्यालय, अन्य सुरक्षा निकाय, कृषि विकास मन्त्रालय वा वन तथा भू-संरक्षण मन्त्रालयमध्ये उपयुक्त निकायलाई प्रयोग गर्न दिने प्रयोजनका लागि प्रधानमन्त्री तथा मन्त्रिपरिषद्को कार्यालयका सचिवको संयोजकत्वमा कृषि विकास, गृह, रक्षा, वन तथा भू-संरक्षण, शान्ति तथा पुनर्निर्माण र शिक्षा मन्त्रालयका सचिवहरू रहेको कार्यदल गठन गर्ने । उक्त कार्यदलले १५ दिनभित्र नेपाल सरकारसमक्ष सिफारिससहितको प्रतिवेदन पेश गर्ने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
